
					এই পাতাটির মুদ্রণ সংশোধন করা প্রয়োজন। 
4b
রবীন্দ্র-রচনাবলী
পিতা বসি ছিল দ্বারে, দুজনে শুধালো তারে,
‘কী পোশাক আনিয়াছ কিনে ৷” পিতা কহে, ‘আছে আছে তোদের মায়ের কাছে, দেখিতে পাইবি ঠিক দিনে ।
সবুর সহে না আর— জননীরে বার বার
কহে, ‘মা গো, ধরি তোর পায়ে, বাবা অামাদের তরে কী কিনে এনেছে ঘরে
একবার দে না মা, দেখায়ে ।”
ব্যস্ত দেখি হাসিয়া মা দুখানি ছিটের জাম
দেখাইল করিয়া অাদর।
মধু কহে, ‘আর নেই ? মা কহিল, ‘আছে এই
একজোড়া ধুতি ও চাদর।
রাগিয়া আগুন ছেলে, কাপড় ধুলায় ফেলে কাদিয়া কহিল, ‘চাহি ন মা,
রায়বাবুদের গুপি পেয়েছে জরির টুপি,
ফুলকাটা সাটিনের জামা ।
মা কহিল, ‘মধু, ছিছি, কেন কঁাদ মিছামিছি,
গরিব যে তোমাদের বাপ ।
এবার হয় নি ধান, কত গেছে লোকসান,
পেয়েছেন কত দুঃখতাপ ।
তবু দেখো বহু ক্লেশে তোমাদের ভালোবেসে
সাধ্যমত এনেছেন কিনে ।
সে জিনিস অনাদরে ফেলিলি ধূলির পরে—
এই শিক্ষা হল এতদিনে ?

		 এই পাতা শেষ সম্পাদিত হয়েছে ১৬:৫০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

